
ADRAR N TTLAM
Macahu ttellem cahu, uccanen ad ten-yexda Rebbi, nekkni
ad ay-yerhem Rebbi.

Yella yiwen n sseltan yesea mmi-s. Irebba-t armi d asmi meqgqer,
yezmer ad yettkel fell-as, syin ixebber sseltan-nni mmi-s belli ad iruh yer
Ihig, yenna-yas a mmi tura nekkini ad ruhey yer Ihig, maena byiy ad iyi-
teehded s Rebbi ur tukired, ur te¢¢id lehram. Yuyal yenna-yas mmi-s
euhdey-k s Rebbi ur ukirey ur &Ciy lehram. Yuyal asmi i t-isuhed s Rebbi,
yekker ad iruh baba-s. Uqgbel, ihegga-yas kullec, ihegga-yas ikufan n
yirden d temzin, tagedeit n Imal, tirect n wedrim. |lhegga-yas ayen ad as-
yettfen aseggas. Yuyal baba-s-nni iruh, netta yettef leahed ur yettaker, ur
yeskiddib, ur itett lehram.Yuyal armi d ass-nni deg ussan n Rebbi atas
akken i iruh baba-s- ihemmel-d wasif deg tegarra n lexrif, yewwid akk ayla
n medden, isyaren n medden, remman n medden...icedda mmi-s n
sseltan yemmey yef tremmant, yettu leehd-nni n baba-s, ye&ta taremmant
macci n wayla-nsen, yuyal ayen akk i s-d-ye§ga baba-s isud-d deg-s
Rebbi iruh ; Imal-nni yemmut, ayen nniden akk yekfa ur yezri amek yekfa.
Yuyal ar yettru, ar yettru, yeqqar-as rziy lemeehdat n Rebbi, &Ciy
taremmant n lehram, ¢&iy taremmant n lehram..., yuyal yeqqim.

Armi d yiwen n wass deg wussan n Rebbi iruh yer ssuq, yeqqim kan
mebeid la yettmuqul, yettwehhim. leedda-d wayzen iwala-t, yegra-s
tamawt, iruh yer-s, yuyal yenna-yas : Ay amexlug-agi acu i k- yuyen?

Yenna-yas : Ur teseid d acu i d iyi-yuyen.

Yenna-yas wayzen-nni : Amek akka ur teseid d acu i k-yuyen ? Walay
akk imsewqen, wa la yettay, wa la yeznuzu, kecgini la tettwehhimed kan.

Yenna-yas : Imi tebyid ad tezred ad ak-d-iniy, ad k-d-hkuy acu yedran
yid-i. Yuyal isawd-as-d tahekkayt-is akken tella.Yenna-yas yekker ad iruh
baba yer Ihig, yenna-yas yesherrem-iyi ur skadbey, ur ukirey, ur &giy
lehram... Armi d ass-nni deg ussan n Rebbi ihemmel-d wasif yeggar
gemmad-in gemmad-a, ihuza-d akk seg wurtawen, yewwi-d remman,
yewwi-d tjur, yenna-as myey yef tremmant &&iy ttuy lemeadat n Rebbi,
asmi i d-zziy s axxam ufiy-d ayen i d- yegga baba akk iruh, yuyal yenteq
wayzen-nni, yenna-yas daya. Mmi-s n sseltan-nni yewhem, la s-yeqqar
deg wul-is kan ayen akka i s-d-hesbey ihesb-it d ulac, yuyal yentaq
weyzen, yenna-yas ma yella ad iyi- teehded s Rebbi ad n-truhed s adrar n
ftlam ad k-d- rrey kullec, yuyal yenna-yas sudey-k ar d-n- ruhey sani ik-
yehwa, err-iyi-d kan ayen i d iyi- iruhen. Yuyal yewwi-t-id s axxam-is,
yewwet s teekkazt-is deg udrim nni, syin yuyal-d s zzayed, yewwet deg

Imal-nni yuyal-d akken yella ney s zzayed, yewwet deg rrezg-is akk yuyal-
d s zzayed. Yuyal iruh wayzen, ma d mmi-s n sselfan ikemmel deg leehd-
is , akken, akken akken armi i d-yusa baba-s.Yuyal yefreh, yufa-d cci-yis
akk akken yella. Yenna-yas ihi atan mmi yettef deg wawal-is. Yuyal
xedmen tameyra sebsa wussan, zlan, se¢ten. Yuyal asmi tekfa tmeyra,
yenn-yas ugcic-nni i baba-s : atan a baba tusid-d bxir, rrezqg-ik tufid-t-id s
zzayed, ma d nekk ad ruhey s adrar n tflam fkiy leehd-iw, ilaq ad ruhey,
yuyal baba-s-nni ar yettru, ar yettru yeqgar-s a mmi acu ara k-yawin s
adrar n ttlam, ayen iruhen yer din ur d-yuyal. Yenna-yas ala a baba fkiy
lsehd-iw ilag ad ruhey. Yuyal azekka-nni sbeh yekker-d iruh. La ilehhu, la
ilehhu, la ilehhu armi yewwed umyar azemni yenna-yas a baba amyar
aql-iyi ad ruhey yer wedrar n ttlam, agl-iyi ruhy-d ad k-ciwrey. Yenna-yas a
mmi tettea u tettsin i yemmuten ke&& ad ternud d wis meyya, d acu ara k-
yawin ? Yenna-yas ilaq ad ruhey, euhdey-t s Rebbi. Yenna-yas ihi ruh ,
gemmed yef Rebbi truhed. Mi ara tawded ad k-d- ssun lehrir seg tebburt
alamma d tasga, yenna-yas eeddi deg-s s kect s ueudiw inek, mi k-d-nnan
ayyer, akka ini-asen akka i nxeddem deg tmurt- nney. ad k-d-fken imensi,
tijyelt tamezwarut fk-as-tt i wemcic, mi k-d-nnan ayyer akka ini-yasen akka
i nxeddem deg tmurt-nney.Yuyal iruh ikemmel tikli-yis armi yewwed s
adrar n ftlam. Iwala-t-id wayzen, immugger-t-id, ssan-as-d lehrir seg
tebburt armi d tasga, isedda fell-as netta s ueudiw-nni ines, yenna-yas
ayyer akka i teeddad deg lehrir am agi s ueudiw, yenna-yas mmi-s n
sseltan akka i nxeddem deg tmurt-nney, armi d tameddit fkan-as-d imensi,
tijyelt tamezwarut yefka-tt i wemcic, yenna-yas wayzen-nni ayyer akka?
Yenna-yas akka i nxeddem deg tmurt-nney. Yuyal yemmut umcic-nni,
mmi-s n sseltan-nni isers tijyelt. Syin iwehha-yas anida ara yettes. Armi d
azekka yesdukl-as irden, timzin, lnemmez..., yenna-yas ad d-uyaley ad d-
afey mkul tirect tuyal wehd-s, ma ulac ad k-tZey ¢&Cey tamurt yef
tetteddud. Asmi i iwala macei d ayen i wumi ur yezmir ad t-yexdem, ieedda
yeqgim. Yuyal twala-t-id yelli-s n wayzen, truhed yer-s tenna-yas annect-
agi n cyel i k-d-yefka baba uma teqgimed. Yenna-yas mmi-s n sseltan
macéi d ayen i wumi zemrey ad xedmey. lyad-itt teiwen-it, tenna-yas
mennay deg-m a taxatemt umenni ad iyi-d-tefrud seg ugemmur-agi mkul
tirect wehd-s, tamecwart akka tuyal mkul tirect wehd-s : irden wehd-nsen,
timzin wehd-nsent, mkul Ihaga wehd-s. Mi d-yekcem wayzen yenna-yas
ma txedmad acu i k-d-nniy, yenna-yas attan nnesma-yik, wali-tt. lruh yer
teryel icawd-as, yenna-yas tigi d lexdayem n yelli-m. Azekka-nni yewwi-t
yer kra n tezgi, yenna-yas sya sima ara d-uyaley ad tt-id-afey tfersed-tt,
tneqced-tt, tezzid deg-s lyers, mi ara d-eeddiy ad d-afey lyers yewwa ad
&&ey, ma ulac ad k-&tey. Yenna-yas mmi-s n sseltan simi i la iyi-d-irennu
ayen i yumi ur zmirey, yuyal amek ara yexdem, amek ara yexdem, syin

isenned dinna yettes, teedda-d yelli-s n wayzen tufa-t-id, tenna-yas d
taguni ara tettsed ? Yenna-yas : La d iyi-d-yettak baba-m lecyal i wumi ur
ufiy ara agerru, tuyal tmenna deg taxatemt-nni, tenna-yas ad tefres tura
tezgi agi, ad tengec tura , ad yeww lexrif tura ad d-ieeddi baba ad yetc.
Asmi i d-isedda wayzen yufa-d kulci yewwa. Yenna-yas mmi-s n sseltan
ceddi tura ad te&ted. Wayzen-nni icum-itt, yezra d yelli-s it-icewnen, macci
d netta. Azekka, yewwi-t zdat n yiwet n tegda, yenna-yas : Ad k-d-fkey
ccyel d aneggaru, ma txedmed-t-id ad k-fkey yelli ad s-tayed, ma ur
texdimed ara ad k-&&ey. Yenna-yas twalad tagda-inna - tegda yezzifet
dayen kan- yenna-yas: syahi ad iyi-d-tekksed timellalin s ddaw Ibaz ur
yuki, yenna-yas ad k-d-qgimmey mbasid deg tiyilt-inna, lukan ad t-waliy
yefferfer ney yembbawel, ad k-teey ey tamurt yef i tetteddud. teedda-d
teqeict-nni tufa-t-id yeeweq, yenna-yas Ixetra-agi baba-m ara tuccit ara d
iyi-yets, yenna-yas ; D Imuhal ad tsammid timellalin ddaw Ibaz ur yuki,
tenna-yas : Ala yella wamek, yenna-yas : D acu-t 7 Tenna-yas : Ad iyi-
tezlud, meena tigit idammen ur tneqqel yer tqacet, ad ten-tiemeed akk yer
teqqereet, ad iyi-tferqed akk d ihricen, mi tegred adar-ik ad d-teddmed aftat
ad fell-as tallid, akken alamma tewwded, tenna-yas mi tewwded ddem-d
afus-iw ddem-d yis timellalin ddaw Ibaz, terred-tent s agelmun-ik, mi ara d-
tersed jeme-d akk aftaten-nni, yur-k i tettettud. Imir-nni fser aftaten-nni
sufella uferrug trucced-iyi s yidammen agi ad d-uyaley akken lliy. Mmi-s n
sseltan yugi, ad-tt-yezlu, tuyal thettem-it tenna-yas d annect-agi kan ara
k-iselken si baba, ma ulac ad k-ye¢¢. Yuyal yezla-tt yejmee idammen-is
yer teqqerset, igedder-itt aftaten, yuyal yexdem akken is-d-tenna, mi isers
aftat ad isers adar-is fell-as, akken armi yewwed, syin yeddem-d afus-nni
n teqcict yeddem-d yis timellalin ddaw Ibaz ur yuki, yerra-d timellalin-nni s
agelmun-is, yuyal la-d-yettrusu ijeme-d aftaten-nni armi d-yewwed fyer
lgaca, yeddem-d aftaten-nni isettef-iten, iruc-iten s yidammen-nni, cwit
akka tuyal-d teqcict-nni akken tella, tmugel akk iman-is, twala txus-itt
tefdent tamectuht, tenna-yas ad k-yexdee Rebbi tettud-iyi-n tifdent, meena
tceleed ad Isey asebbad. Syin iruh-d mmi-s n sseltan-nni s axxam, yefka-
yas timellalin i wayzen. Wayzen-nni teddem-it Ifeqea iruh yer teryel,
yenna-yas : lexdayem-agi akk d lexdayem n yelli-m, yenna-yas : ad as-nini
ad k-tt nefk ad tt-tayed, ad ten-nner yer yiwen n wexxam, mi inessef yid ad
nezdem fell-asen. Yelli-s n wayzen-nni yeseellem-as Rebbi, tenna-yas i
mmi-s n sseltan ilaq ad nerwel, lukan ad neqqim ad ay-&&en, yenna-yas
amek ara nerwel? ad d-slen i Ihafa n ueudiw, ad d-kkren, tenna-yas wagi d
cceyl-iw. Truh teddem-d tizerbay tessa-tent-id seg uxxam armi d berra,
tenna-yas i mmi-s n sseltan : ruh s axxam adi, ad n-tafed sin isudiwen,
yiwen d arqaq d amettesfu, wayed d azeggaz la iberreq mbaZid, yur-k ad
k-yesgeb uzeggay-nni, awi-d ametteefu-nni d win i yelhan. Mi d-yuyal mmi-

s n sseltan yewwi-d azeggay-nni, mi t-twala tenna-yas annay uma mliy-ak
anwa ara d-tawid, meena dayen ifut i ifuten. Syin kkren rewlen la lehhun, la
lehhun... armi inessef yid iruh wayzen yessaki-d taryel yenna-yas : lhun
tura ad ten-nec¢¢, kkren-d ruhen ddehmen yef uxxam deg ttsen ufan-t d
ilem. Tenna-yas : ad k-yexdee Rebbi txedsed-ay, arnu-k kra ruh deffer-
iten, isserh-d i ueudiw mi wala teryel d acudiw-nni azeggay i wwin tefreh
mac&i d kra, tezra amettacefu-nni ulac ayen ara t-yeggen, syin iruh wayzen,
la ilehhu, la ilehhu, la ilehhu, armi tehza yelli-s-nni grib ad ten-yeqdes,
tuyal tenna-yas mennay deg-m a taxatemt nekk ad d-uyaley d afeqqus
,asuwdiw-iw d Imizan, argaz-iw d amestajar. Mi d-iluheq wayzen-nni yer
din yenna-yas : ay amexlug-agi ma ur twalad ara argaz d tmettut eeddan,
yerra-yas-d yenna-yas : zik znuzuy-t s yiwet yiwet tura snat snat. Akken
netta la s-yeqqar ma ur twalad ara argaz d tmettut seddan netta la s-
yaqgar zik znuzu-yay yiwet yiwet tura snat snat, syin yuyal-d. Armi i d-
yewwed yer teryel tenna-yas : ayyer akka id-tuyaled? yenna-yas : ufiyen
yiwen la yeznuzuy afeqqus nniy-as ma ur twalad ara argaz d tmettut
eeddan s yagi, yenna-yi-d : zik znuzuyey yiwet yiwet tura snat snat, syin
berney-d. Tenna-yas : ad k- yexdes Rebbi afeqqus-nni d yelli-ik, Imizan-
nni d asuwdiw-ik, amestajar-nni d adeggal-ik, tenna-yas uyal dfer-iten. La
ilehhu, la ilehhu, la ilehhu armi grib ad ten-id-yeqdee, tenna teqcict-nni :
mennay-n deg-m a taxatemt nekk ad d-uyaley d tamendayert, acuwdiw d
tajewweqt, argaz-iw ad yettdebbil. Mi d-iluheq wayzen-nni yer din yenna-
yas : ay amexlug-agi ma ur twalad ara argaz d tmettut eeddan? Yenna-yas
zik ttebbiley tura ggewwigey. Yuyal ibern-d syin, armi i d-yewwed s
axxam, tenna-yas : ayyer akka i d-tuyaled? yenna-yas : ufiy-n yiwen
udebbal stegsay-t, yenna-yi-d : zik ttabbiley tura gewwiqey, tenna-yas : d
nekk i iselben la k- &Cegicey, tameddayert-nni d yelli-k, ajewweg-nni d
asuwdiw-ik, adebbal-nni d adeggal-ik, tura d nekk ara iruhen. La tlehhu, la
tlehhu , la tlehhu armi grib ad ten- teqdeg, tenna-yas teqcict-nni ad k-
yexdee Rebbi tura yemma i d-iruhen, ur nezmir ara ad s-nkellex. yenna-
yas amek i tezrid d yemma-m? Tenna-yas : mugel s agu-inna aberkan, d
nettat i t-id-yezzewren, syin tenna-yas : mennay deg-m a taxatemt
aeudiw-iw ad yuyal d lebhar , argaz-iw d Imuja, nekk d tageccuct. Armi i d-
tewwed yer-sen, mi truh ad tessiylew ad d-teddem teqgeccuct-nni ad s-
tewwet Imujua ad truh, akken-nni, akken-nni, teered ad tt-id tettef armi ulac
tenna-yas : ruh a yelli fkiy-am taxatemt n mittu anda yedda ad kem-yettu,
tenna-yas : nnay a yemma d timura n medden ara mmley. Tenna-yas :
dayen tarsast mi ara teffey ur tezmired ara ad tt-id terred. Tenna-yas : ruh,
ad n-tafed ifeggagen n wurey yerem ad ten-id trefded. Tenna-yas : Ad n-
tafed yiwen la yettettil i wayed, yiwet n temmadt issettel-as-tt tayed yegga-
yas-it, ad am-yini ad ruhey ad s-tt-id-kemmeley, yerem ad as teemded.

Syin ad m-yini ad ruhey ad bbeccey yurem ad as-teemded. Syin tuyal
taryel s axxam-is.

Nitni kemmlen tikli. La tlehhu, la tlehhu, la tiehhu armi i d- mmialen
ifeggagen n wurey, iruh ad ten-id yeddem, tenna-yas acu i y-d-tenna
yemma, yagga-ten, ruhen. Kemmlen tikli, 1a lehhun, la lehhun, la lehhun,
ufanen yiwen la s-yettettil i wayed, yiwet n temnadt isettel-as tt tayed
yegga-yas-it, yenna-yas argu ad ruhey ad s-tt-id kemmley, tenna-yas acu i
d ay-d-tenna yemma. Syin kemmlen tikli la lehhun, la lehhun armi wwden
yer yiwen n wemkan qgimen steefan, yuyal yenna-yas : argu tura ara d-
uyaley, tenna-yas : tettud acu i d-tenna yemma ? Yenna-yas yemma-agi
dya ad tegfel deg-nney ula d nnefs. Iruh ur as-yefki awal, nettat teqgim la
tettragu, yas tura, yas tura, yas tura ad d-yuyal, ulac, netta ziyemma yettu-
tt. Nettat mi t-tuyes, tuyal truh, nettat la tlehhu d webrid wehd-s, netta d
webrid wehd-s.

Netta yeffey yer taddart-is, s imawlan-is. Ma d taqcict-nni teffey ula d
nettat yer taddart n weqcic, tsebh-d yer yiwet n temyart d tameybunt, ur
tesei ara ula d imensi n yiwen n yid.Tenna-yas i temyart-nni : a yemma
tamyart ma ad iyi-teged ad ggimey yer-m, ad cicey yid-m. Terra-yas
temyart-nni : annay a yelli nekk aql-i d tameybunt ur seiy ula d imensi n
yiwen n yid. Tenna-yas : anef-iyi kan ad gqgimey yur-m yewwi Rebbi fad-
im, yewwi Rebbi laz-im, tenna-yas temyart-nni : a yelli gqim. Imiren gacent
akkenni mi d lawan n yimekli ad tmenni deg txatemt-is, ad d-yers Kullec,
mi d-yewwed lawan n yimensi ad tmenni deg txatemt-is ad d-yers kullec,
akkenni yal-ass, tuyal tamyart-nni tefreh yis. Armi d ass-nni deg wussan n
Rebbi ixedb-d sseltan i mmi-s, iruh yer ssuq yewwi-d izgaren ad yexdem
tameyra, mi d-yewwed la ten-iferreq axxam axxam sima ara yexdem
tameyra. Tuyal truh-d temyart-nni la tettmesli i teqcict-nni teqgar-as :
sseltan ur yetteettil ara ad yexdem tameyra i mmi-s ad as-yezweg, uma
yuyal-d seg udrar n f{tlam ur yemmut, atas i s-yennan yemmut, ur d-
yettuyal ara. Tuyal tenteq teqcict-nni tenna-yas : a yemma tamyart ruh
awi-yay-d yiwen n wezger ula d nekkenti, ad t-nhessen, tenna-yas : nnay a
yelli imi ara d-awiy azger acu ara yect ? Anida ara yeqqgim ? Uma ur d iyi-
t-id- yettak ara.Tenna-yas : ruh kan ahagel ad m-t-id-yefk. Truh temyart-
nni, armi tewwed tenna-yas : aneam a sseltan, sliy la tferged izgaren n
tmeyra-yik, awi-d ad awiy yiwen. Yuyal la yettedsa sseltan-nni, yenna-yas
- a hya tamyart, kem ur tessid ara ula d anida ara teddarid ad terrnud
azger, d acu ara yet¢? Yenteq mmi-s yenna-yas : fk-as yiwen imi tebya ad
t-tawi. Tuyal tewwi-d yiwen, syin tmenna-yas teqcict-nni deg txatemt-is
alma n lehcic din, leinser n waman din, din ara yett ,din ara isew. Yuyal
wezger-nni ia yettkuffut ger yid d wass. Armi d lawan i deg la ijemmee
mmi-s n sseltan izgaren-is ad yeg tameyra. Tenna-yas teqcict-nni i

temyart-nni yer tella : Mi ara d-iruh mmi-s n sseltan ad yawi azger-is, ini-yi-
d : Rwah, fsi-yas-d, ur as-zmirey ara. Mi d-iluheq yer din tessawel temyart
: A yelli yay bru-yas-d. Truh-d teqeict-nni tenna-yas : ih a rrbeh, tettuy Ixir i
d ak-yedmey, tyil ad d-yemmekti, netta “walu” yettu-tt. Asmi yexdem
sseltan urar, azekka-nni ad d- teddu teslit, yeered-d akk medden, ula
tamyart-nni. Armi tekker ad truh, tenna-yas teqcict-nni : Ad dduy. Tenna-
yas temyart-nni : Amek ara teddud? Nekk zran-iyi wehd-i i lliy, ur seiy ara
taqeict. Tenna-yas : Ad dduy kan, ur ttlusuy ara, ad Isey kan ijerbuben , ur
tessid anwa ara d iyi-eeglen.Tenna-yas lhun. Tcebbeh teqcict-nni,
tcebbeh, tcebbeh armi terrez. Sufella terna tibantiwin, tewwi itbir terna
titbirt ddaw ucdad n tmehremt ruhent. Armi wwdent s axxam n sseltan
gnant yiwet n teymert. Bdant tilawin-nni la d-ttrusunt yiwet yiwet armi i d-
cedhent irkkelli, mi d-tewwed nnuba n teqcict ruhent-d ad tt-id sersent,
tenna-yasent : Ala wwiy-d anwa ara d-icedhen deg umkan-iw, tuyal tsers-d
itbir d tetbirt la ccetthen seg tesga alamma d tabburt. Mi d-tecdeh tetbirt-
nni seg tesga alamma d tabburt tini-yas : Tecfid ay itbir tecfid d acu i d ak-
yexdem baba, yesdukkel-ak irden timzin yerna-yak igellib sufella. Ad d-
yecdeh yetbir-nni ad-as-d-yerr : cfiy lemmer d ur ttuy, yefna-yi yidim ad t-
ruy. Akken kan, akken kan la cetthen cennun, la cetthen cennun, netta la
d-yettmekti cwit cwit, armi id-yemmekti kullec.

Yuyal yenn-yasen : hebset tameyra dayenni. Yuyal baba-s la s-
yeqgar amek ara nehbes tameyra ? acu i k-yuyen, acu i k-id-yebdan?
Yenna-yas attah tin ara yayey, tinna ad n-teqgim. Tuyal tdeqqger teqcict-
nni akk ijerbuben i d-telsa, tuyal tban-d akken tella, la yettfeggig wudem-is
am nnur. Ma d netta yehka-yas-d yakk tagsidt-is i baba-s. Syin giwden
tameyra sebea wussan, sebea wuden.

Tamacahut-iw lwad Ilwad hkiy-tt-it | wafraw n legwad.

